  ՆԱԽԱԳԻԾ

Արձանագրային

---- ----------------------- 2015 թվականի N --- 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆՎԱՐԻ 30-Ի N 3 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
1. Հայաստանի Հանրապետության կառավարության 2015 թվականի հունվարի 30-ի նիստի N3 արձանագրության 36-րդ կետով հավանության արժանացած՝ «Ինստիտուցիոնալ վարչարարության միջոցառումների ծրագրին հավանություն տալու մասին» արձանագրային որոշման հավելվածի՝ 
1) 7-րդ կետն ուժը կորցրած ճանաչել.

2) 28-րդ կետը շարադրել հետևյալ խմբագրությամբ.

	28.
	Երևանում գործող թատերահամերգային կազմակերպություններում իրացվող տոմսերի հաշվառման պիլոտային համակարգի ներդրում
	Ոլորտում ձևավորվող հարկման բազայի հայտարարագրում
	ՀՀ մշակույթի նախարարություն


	2016 թվականի

դեկտեմբերի

3-րդ տասնօրյակ

	
	Իրացվող տոմսերի հաշվառման էլեկտրոնային համակարգի ինտեգրում ՀՀ ՖՆ տեղեկատվական բազային
	
	ՀՀ ֆինանսների նախարարություն

ՀՀ մշակույթի նախարարություն


	2016 թվականի

դեկտեմբերի

3-րդ տասնօրյակ




ՀԻՄՆԱՎՈՐՈՒՄ

«Հայաստանի Հանրապետության կառավարության 2015 թվականի հունվարի 30-ի N 3 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի ընդունման անհրաժեշտության վերաբերյալ
1.  Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2015 թվականի հունվարի 30-ի N 3 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի մշակումը պայմանավորված է որոշման հավելվածի 7-րդ և 28-րդ միջոցա​ռումների կատարման ընթացքում պատասխանատու կառույցների կողմից բարձրացված խնդիրների լուծման, միջոցառումների կատարման առավել հասցեա​կան լուծումների ներկայացման անհրաժեշտությամբ: Նշված խնդիրներով պայմա​նա​​​վորված անհրաժեշտություն է առաջացել փոփոխություններ կատարել որոշման հավելվածի նշված կետերում՝ նախատեսելով միջոցառման հստակեցում և կատարման ժամկետների վերանայում:
2. Ընթացիկ իրավիճակը և խնդիրները
1) Ինստիտուցիոնալ վարչարարության միջոցառումների ծրագրի 7-րդ կետում նշված՝ պատվիրատու և կապալառու կազմակերպությունների միջև կատարողա​կան ակտերի կազմման պարտադիր պահանջի սահմանման խնդիրը նախատեսվում է կարգավորել հարկային օրենսգրքի նախագծի մշակման աշխատանքների շրջանակներում: Կատարողական ակտերի միասնական ձևը սահմանված է ՀՀ ֆինանսների նախարարի 2013 թվականի օգոստոսի 2-ի N  667-Ա հրամանով պետական կամ համայնքի բյուջեների (այդ թվում՝ վարկային և դրամաշնորհային, եթե միջազգային պայմանագրով այլ բան նախատեսված չէ) միջոցների հաշվին կամ դրանց ներգրավմամբ աշխատանքների իրականացման դեպքում, իսկ կազմակերպությունների (այդ թվում՝ միջազգային) և բնակիչների հաշվին կատարվող շինարարական աշխատանքների կատարողական ակտերի ձևերը նպատակահարմար է թողնել կապալի պայմանագրով նախատեսված պայմանների համապատասխան ձևաչափերով: Ինչ վերաբերում է շարունակական բնույթ կրող շինարարական աշխատանքների համար կատարողականների հաշվառման, ձևակերպման միջանկյալ (եռամսյակային) հաշվետու ժամանակաշր​ջանների սահմանմանը և հաշվետվողականության ապահովմանը, ապա վերջինս ապահովվում է ՀՀ քաղաքաշինության նախարարության կողմից՝ համաձայն ՀՀ կառավարության 2014թ. հոկտեմբերի 9-ի նիստի N 42 արձանագրության 12-րդ և 2015թ. հուլիսի 16-ի նիստի N 34 արձանագրության 14-րդ կետերի հանձնարարա​կանների՝ ըստ որոնց յուրաքանչյուր եռամսյակի ընթացքում պետական պատվերի շրջանակներում իրականացված, ինչպես նաև օտարերկրյա պետությունների ու միջազգային կազմակերպությունների աջակցու​թյամբ իրականացվող վարկային և դրամաշնորհային ծրագրերի շինարա​րա​կան ու պատմամշակութային անշարժ հուշարձանների վերականգնողա​կան աշխատանք​ների ծավալների վերաբերյալ տեղեկատվությունը հավաքագրվում է և տրամադրվում ՀՀ ֆինանսների նախարարությանը:
2) ՀՀ մշակույթի նախարարության կողմից ներդրվող՝ ժամանցային միջոցառումների տոմսերի վաճառքի էլեկտրոնային համակարգը ՀՀ ֆինանսների նախարարության էլեկտրոնային համակարգին ինտեգրելու նպատակով ներկայումս ՀՀ ֆինանսների նախարարության և ՀՀ մշակույթի նախարարության կողմից իրականացվում են տեխնիկական խնդիրների ուսումնասիրության և դրանց լուծմանն ուղղված քննարկումներ: Նշված հարցերով պայմանավորված՝ անհրաժեշտություն է առաջացել հետաձգել ծրագրով նախատեսված՝ այդ միջոցառման կատարման ժամկետը, ինչպես նաև հստակեցնել միջոցառումը՝ իրավական կարգավորման և ծրագրային աշխատանքների կատարման տեսանկյունից:
3. Կարգավորման նպատակը 


Սույն իրավական ակտի ընդունման նպատակն է ծրագրով նախատեսված միջոցառումների կատարման ընթացքում առաջացած հարցերի կարգավորումը, հստակեցումը, վերջիններիս կատարման առավել արդյունավետ  մոտեցումների կիրառումը:
4. Ակնկալվող արդյունքը

Սույն իրավական ակտի ընդունմամբ հնարավոր կլինի ապահովել ինստիտուցիոնալ վարչաչարության միջոցառումների ծրագրով նախատեսված միջոցառումների ամբողջական և արդյունավետ կատարումը:
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆՎԱՐԻ 30-Ի N 3 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
Հայաստանի Հանրապետության կառավարության 2015 թվականի հունվարի 30-ի N 3 արձանագրային որոշման մեջ փոփոխություններ կատարելու մասին» ՀՀ կառավարության արձանագրային որոշման ընդունման կապակցությամբ այլ իրավական ակտերի ընդունման անհրաժեշտություն չի առաջանում:
ԵԶՐԱԿԱՑՈՒԹՅՈՒՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆՎԱՐԻ 30-Ի N 3 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

Հայաստանի Հանրապետության կառավարության 2015 թվականի հունվարի 30-ի N 3 արձանագրային որոշման մեջ փոփոխություններ կատարելու մասին» ՀՀ կառավարության արձանագրային որոշման ընդունման կապակցությամբ պետական բյուջեի եկամուտների նվազեցում կամ ծախսերի ավելացում չի առաջանա:
